
Abstract. The professional competence of teachers reflects their readiness to carry out pedagogical activities, as 
well as its professional characteristics. Therefore, at present, teachers are given great requirements for the 
development of professional competencies. The problem of professional competence is actively studied in the work 
of many domestic and foreign scientists, the article devoted the future physics teacher to the development of 
methodological competence using innovative educational technologies, which are an important component of 
professional competence. 

Keywords: pedagogical activity, educational system, innovative educational technologies, professional 

Annotatsiya. Oʻqituvchilarning kasbiy kompetensiyasi ularning pedagogik faoliyatni amalga oshirishga 
tayyorligini, shuningdek uning kasbiy xususiyatlarini aks ettiradi. Shu sababli, hozirgi vaqtda oʻqituvchilarga kasbiy 
kompetensiyalarni rivojlantirish uchun katta talablar qoʻyiladi. Kasbiy kompetensiya muammosi koʻplab mahalliy 
va xorijiy olimlarning ishlarida faol oʻrganilmoqda, Maqola boʻlajak fizika oʻqituvchisini kasbiy kompetensiyaning 
muhim tarkibiy qismi boʻlgan innovatsion taʼlim texnologiyalaridan foydalanib metodik kompetentligini 
rivojlantirishga bagʻishlagan. 

Kalit soʻzlar: pedagogik faoliyat, taʼlim tizimi, innovatsion taʼlim texnologiyalari, kasbiy kompetentlik, fizika 
oʻqituvchisi, fizik eksperiment, oʻquv jarayoni. 

Kirish. Jahon mehnat bozori talablariga mos keladigan raqobatbardosh kadrlarni 

tayyorlash oliy taʼlim tizimining eng asosiy funksional xususiyatlaridan biri sanalib, buni 

samarali amalga oshirilishi mazkur tizimda faoliyat olib borayotgan pedagoglarning kasbiy 

kompetentligiga bevosita bogʻliqdir. Chunki oliy taʼlim tizimida faoliyat koʻrsatayotgan pedagog-

ustozlar qanchalik mahoratli, bilimdon, malakali va tajribali boʻlsa, bir soʻz bilan aytganda “oʻz 

kasbining ustasi” boʻlsagina, “Yangi Oʻzbekistonning taraqqiyot strategiyasi”da belgilangan 

maqsadlarga erishish jarayoni shunchalik samarali kechishi taʼminlanadi. “Taʼlim toʻgʻrisida”gi 

qonunning 48-moddasida “Taʼlim oluvchilarning majburiyatlari” sifatida quyidagilar koʻrsatib 

oʻtilgan boʻlib [1], bular: 

oʻquv dasturlari asosida bilim, malaka va koʻnikmalarni oʻzlashtirishi, mashgʻulotlarga 

qatnashishi, ularga mustaqil tayyorgarlik koʻrishi, pedagog xodimlarning topshiriqlarini 

bajarishi; 

taʼlim-tarbiya jarayonining boshqa ishtirokchilariga nisbatan jismoniy va (yoki) ruhiy 

zoʻravonlik ishlatmasligi va ularning oʻz majburiyatlarini bajarishiga toʻsqinlik qilmasligi; 

ustav (taʼsis hujjati) talablariga, ichki tartib-qoidalariga, vaqtincha yashash joylari 

qoidalariga va taʼlim faoliyatini tashkil etish hamda amalga oshirishga oid boshqa ichki hujjatlar 

talablariga rioya etishi; 

axloqiy, maʼnaviy va jismoniy kamol topishga hamda oʻz dunyoqarashini kengaytirishga 

intilishi; 

taʼlim-tarbiya jarayoni ishtirokchilarining shaʼni, qadr-qimmati va ishchanlik obroʻsini 

hurmat qilishi; 

taʼlim tashkilotining mol-mulkini, moddiy va madaniy boyliklarini asrashi shart. 

Oʻqituvchining, pedagogik mahorati uning malakasi, pedagogik qobiliyati, pedagogik 

kompetensiyasining oshishiga sezilarli taʼsir koʻrsatuvchi usullardan biri bu doimiy kasbiy 

taʼlim malakalarini oshirib borishdir. Ushbu maqolada boʻlajak mutaxassislarda kasbiy 

kompetensiyalar, metodik kompetentlik, uning tarkibiy qismlari, metodik kompetentlikni 

rivojlantirish darajalari, vazifalari va fizika fani oʻqituvchilarida ushbu kompetensiyani qanday 

shakllantirish mumkinligi haqida soʻz yuritilgan. 

“Kompetentlik” (inglizcha: “competence” “qobiliyat”) faoliyatda nazariy bilimlardan 

samarali foydalanish, yuqori darajadagi kasbiy malaka, mahorat va iqtidorni namoyon eta 

olishni ifodalaydi. Har bir pedagog faoliyati davomida olib boradigan ishlarini tartibga solish 

loyihalash, hamda loyihalash madaniyatiga eʼtibor qaratish kerak [2; 32-b.]. 

Oʻqituvchilarning metodik kompetentligi — bu oʻqituvchilarning taʼlim jarayonini 

samarali tashkil etish, oʻquvchilarning bilim va koʻnikmalarini rivojlantirish uchun zarur 

boʻlgan bilim, koʻnikma va malakalarga ega boʻlishidir. Ushbu kompetentlik quyidagi asosiy 

jihatlarni oʻz ichiga oladi [2; 37-b.]: 

1-rasm. Oʻqituvchining metodik kompetentligining asosiy jihatlari 

1. Pedagogik bilimlar: Oʻqituvchi taʼlim nazariyasi, psixologiya, didaktika va metodika 

boʻyicha bilimlarga ega boʻlishi kerak. 

2. Metodik koʻnikmalar: Oʻqituvchi turli pedagogik metod va usullarni qoʻllay olish, oʻquv 

jarayonini rejalashtirish va tashkil etish qobiliyatiga ega boʻlishi zarur. 

3. Talabalar bilan ishlash: Oʻqituvchi talabalar bilan samarali muloqot qilish, ularning 

ehtiyojlarini tushunish va ularga individual yondashuv koʻrsatish qobiliyatiga ega boʻlishi 

muhimdir. 

4. Baholash va tahlil qilish: Oʻqituvchi talabalarning bilimlarini baholash, natijalarni 

tahlil qilish va oʻz pedagogik faoliyatini takomillashtirish uchun zarur boʻlgan koʻnikmalarga ega 

boʻlishi kerak. 

5. Innovatsion yondashuvlar: Zamonaviy taʼlim texnologiyalaridan foydalanish va yangi 

pedagogik yondashuvlarni qoʻllay olish ham metodik kompetentlikka kiradi. 

Oʻqituvchilarning metodik kompetentligi taʼlim sifatini oshirishda muhim rol oʻynaydi va 

oʻquvchilarni muvaffaqiyatli rivojlantirishga yordam beradi. 

Pedagog kadrlar kasbiy kompetentligini oshirish oʻziga xos xususiyatlarga ega boʻlib, 

kadrlar salohiyati, taʼlim muassasalari moddiy texnika bazasi, mavjud ichki imkoniyat — ishlab 

chiqarish va ijtimoiy infratuzilma obyektlarining mavjudligi va joylashishiga bevosita bogʻliq 

boʻladi. Bu esa, mazkur yoʻnalishni ustuvor rivojlantirishga nisbatan alohida yondashuvini 

taqozo etadi. 

“Kompetensiya” deyilganda, shaxsning biror-bir sohadan xabardorlik, shu sohani bilish 

darajasi tushuniladi. Ushbu maqolani yozishdan maqsad – talabalarni pedagogik 

kompetentlikning ilmiy-nazariy asoslari, kompetentlik tushunchasining mazmun-mohiyati va 

taʼlimdagi innovatsion jarayonlar tizimida oʻqitish va tarbiyalashda kompetentlikka nisbatan 

chuqur pedagogik-psixologik tayyorgarlikni shakllantirishdan iborat [3; 84-b]. 

Vazifalari esa quyidagilardan iborat  

- talabalarga pedagogik kompetentlikka doir manbalardan foydalana olishga oʻrgatish va 

ularda pedagogik kompetentlik haqidagi tasavvurlarni hosil qilish; 

- boʻlajak oʻqituvchilarni zamonaviy kishilik jamiyati oldida turgan eng muhim 

muammolardan biri – taʼlim-tarbiya jarayonini modernizatsiya qilishga oid istiqbolli yoʻnalishi 

boʻlgan pedagogik kompetentlik yuzasidan nazariy bilimlar bilan tanishtirish;  

- pedagogik kompetentlikka qoʻyilayotgan zamonaviy talablar bilan qurollantirish;  

- taʼlim-tarbiya jarayonini bola ruhiyati, uning neyropsixologik, neyropedagogik 

imkoniyatlarini hisobga olgan holda tashkil etish uchun zarur boʻlgan bilim koʻnikmalarni 

egallashlarini taʼminlash;  

- pedagogik faoliyatni amalga oshirishda ijodiy va metodik savodxonlikni hamda 

kompetentlikka nisbatan chuqur pedagogik-psixologik tayyorgarlikni shakllantirishdan iborat. 

Zamon talablariga javob bera oladigan boʻlajak fizika fani oʻqituvchilarining metodik 

kompetentlikni rivojlantirish darajalari quyidagilarni oʻz ichiga oladi: 

1. Nazariy bilimlar: Oʻqituvchilar va mutaxassislar metodikaga oid nazariy bilimlarni 

egallashlari kerak. Bu, taʼlim jarayonining asosiy tamoyillari va usullarini oʻz ichiga oladi. 

2. Amaliy koʻnikmalar: Nazariyani amaliyotga tatbiq etish qobiliyati. Oʻqituvchilar oʻz 

darslarini rejalashtirish va oʻtkazish jarayonida amaliy koʻnikmalarini rivojlantirishlari zarur. 

3. Innovatsion yondashuvlar: Zamonaviy taʼlim texnologiyalarini va innovatsion 

metodlarni qoʻllash orqali oʻz metodik kompetentligini oshirish. 

4. Tahlil va baholash: Oʻz faoliyatini tahlil qilish va baholash, oʻz ustida ishlash va 

takomillashtirish. 

5. Hamkorlik va tajriba almashish: Boshqa mutaxassislar bilan hamkorlik qilish, tajriba 

almashish orqali yangi metodlarni oʻrganish va qoʻllash. 

6. Professional rivojlanish: Doimiy ravishda seminarlar, treninglar va kurslarda 

qatnashish orqali bilim va koʻnikmalarni yangilab borish. 

Bu darajalar metodik kompetentlikni rivojlantirishda muhim ahamiyatga ega boʻlib, 

oʻqituvchilarning samarali faoliyat yuritishi uchun zarurdir. 

Metodik kompetentlikni rivojlantirishda baholash mezonlari quyidagilarni oʻz ichiga 

oladi [6; 18-42-b.]: 

1. Nazariy bilimlar: 

- Oʻqituvchining pedagogik tamoyillar va metodologiyalar boʻyicha bilim darajasi. 

- Taʼlim jarayonidagi asosiy tushunchalar va terminlarni bilishi. 

2. Amaliy koʻnikmalar: 

- Dars rejasini tuzish va darsni samarali oʻtkazish qobiliyati. 

- Oʻquvchilar bilan interaktiv usullarni qoʻllash darajasi. 

3. Innovatsion yondashuvlar: 

- Zamonaviy texnologiyalar va metodlarni qoʻllash qobiliyati. 

- Oʻquv jarayonida innovatsion gʻoyalarni tatbiq etish. 

4. Tahlil va baholash: 

- Oʻz faoliyatini tahlil qilish va natijalarni baholash qobiliyati. 

- Oʻquvchilarning oʻzlashtirish darajasini aniqlash va baholash usullari. 

5. Hamkorlik va tajriba almashish: 

- Boshqa oʻqituvchilar bilan hamkorlik qilish va tajriba almashish faoliyati. 

- Professional jamoalarda faol ishtirok etish. 

6. Professional rivojlanish: 

- Seminarlar, treninglar va kurslarda qatnashish darajasi. 

- Oʻz ustida ishlash va yangi bilimlarni oʻrganishga tayyorlik. 

7. Oʻquvchilarning natijalari: 

- Oʻquvchilarning muvaffaqiyatlari va oʻzlashtirish darajasi. 

- Oʻquvchilarning fikr-mulohazalari va baholari. 

Ushbu mezonlar metodik kompetentlikni baholashda muhim rol oʻynaydi va 

oʻqituvchilarning professional rivojlanishini qoʻllab-quvvatlaydi. 

Zamonaviy oʻqituvchi oʻzining bilim, koʻnikma va malakalarini amaliyotda, yaʼni taʼlim-

tarbiya jarayonini sifatli tashkil etishda samarali qoʻllay olishi — kasbiy kompetentligining eng 

asosiy komponentidir [7; 116-120 b.]. Jumladan: 

- dunyo va mamlakatda taʼlim taraqqiyoti bosqichlarini bilishi, xalq taʼlimi tizimida 

oʻquv-tarbiya jarayoni mazmunini taʼminlashga, uzviylik va uzluksizligiga amal qilish; 

- kompyuter, axborot kommunikatsiya texnologiyalaridan foydalanish va pedagogik 

faoliyatida qoʻllay olish koʻnikmalariga ega boʻlish; 

- talabalarning ruhiy, jismoniy rivojlanishi va yosh xususiyatlari qonuniyatlarini bilishi, 

taʼlim-tarbiyada pedagogik-psixologik yondashuvga asoslanish; 

- oʻquv-tarbiya jarayonini sifatli tashkil etishda darsning aniq bosqichi uchun samarali 

zamonaviy pedagogik va axborot texnologiyalari hamda metodlarni toʻgʻri tanlash va qoʻllay 

olish koʻnikmasiga ega boʻlish; 

- oʻquv-tarbiya va darsdan tashqari mashgʻulotlar jarayonida bolalar hayoti va sogʻligi, 

texnik hamda axborot xavfsizligini taʼminlashga tayyor boʻlish; 

- dars jarayonida mediaresurslar va elektron tarmoq imkoniyatlaridan samarali 

foydalanish hamda mediaxavfsizlik meʼyorlariga amal qilish; 

Boʻlajak fizika fani oʻqituvchilari fizika fanini oʻqitishda darsning mazmuniga 

mediamadaniyat va mediaxavfsizlik tushunchalarini singdirib borishi, ularga axborot 

texnologiyalarining cheksiz ijobiy imkoniyatlari, afzalliklari bilan bir qatorda salbiy taʼsiri va 

oqibatlaridan oʻzini himoyalash yoʻllarini ham oʻrgatish lozim. 

Mehnаt bоzоri talablaridan bir bu kuchli rаqоbаtbаrdоsh, oʻz sоhаsini chuqur egаllаgаn, 

kаsbiy kоmpetentlik dаrаjаsi yuqоri boʻlgаn mutахаssislаrni yetishtirishdan iborat [4; 122-b.].  

Hozirgi vaqtda oʻqitishning zamonaviy texnik vositalari (kompyuterlar, multimediyali 

oʻqitish dasturlari, internet resurslar)ni axborot maʼlumotlari ehtiyojlariga mos ravishda 

qoʻllanilishi taʼlim samaradorligini oshirishga hamda uni yangi sifat darajalariga olib chiqishga 

imkoniyat yaratib bermoqda. Zamonaviy taʼlim tizimi talablari asosida oʻqituvchilar faoliyatini 

tashkil etish shakl va metodlarini takomillashtirishda axborot-kommunikatsion texnologiyalari 

imkoniyatlaridan foydalanish muhim ahamiyat kasb etadi. 

Xulosa: Dunyodagi rivojlangan mamlakatlar singari mamlakatimiz taʼlim tizimida 

faoliyat yuritayotgan kadrlar ham ijtimoiy, iqtisodiy va siyosiy hayotda yuqori bilimga ega 

boʻlishlari hamda har tomonlama kompetentli boʻlishlari zarur. Zamonaviy axborot-

kommunikatsiya texnologiyalari yutuqlaridan foydalanish, oʻz navbatida mavjud toʻplangan 

maʼlumot, axborotlar ustida ishlash, yaʼni ularni tahlil qilish, tushuntirish hamda undan 

foydalanish yoki foydalanmaslik haqida qaror qabul qilishni bilish xorijiy til oʻqituvchisi 

kompetentligini rivojlantirishga taʼsir etuvchi omillardan hisoblanadi. Kompetentli 

yondashuvining yana bir muhim tomoni globallashuv jarayonida oʻqituvchining oʻz ustida 

mustaqil ishlashi, axborot kommunikatsiya texnologiyalari soʻnggi yangiliklarini muttasil 

oʻzlashtirib borishi kerak boʻladi. Yuqorida taʼkidlangan fikrlarni tahlil qilsak, kasbiy 

kompetentlik – oʻqituvchining shaxsiy sifatlari, faoliyati maqsadi va vazifalarini belgilash, oʻz 

navbatida ularning qatoriga zamonaviy axborot kommunikatsiya texnologiyalarni qoʻllay olish, 

oʻziga xos tadqiqotchilik qirralari ham qoʻshilishi tushuniladi. Pedagoglarning kasbiy 

kompetentligi – uning kasbiy bilim koʻnikmasi, shaxsiy sifatlari, zamonaviy axborot 

kommunikatsiya texnologiyalarini qoʻllay olish qobiliyati va professional tayyorgarligini 

belgilovchi sifat koʻrsatkichidir” – deb, ifodalash maqsadga muvofiq boʻladi. 

